Монгол Улсын Их Хурлын 2011 оны хаврын ээлжит чуулганы Хууль зүйн байнгын хорооны 6 дугаар сарын 17-ны өдөр /Баасан гариг/-ийн хуралдаан 09 цаг 45 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд:
Чөлөөтэй: Л.Болд, С.Баяр, Х.Баттулга, Д.Лүндээжанцан, Ц.Нямдорж, Д.Оюунхорол, Ч.Сайханбилэг, Х.Тэмүүжин
Тасалсан: С.Эрдэнэ


Нэг.Жолоочийн даатгалын тухай хуулийн төсөл, Даатгалын тухай хуульд нэмэлт, өөрчлөлт оруулах тухай, Замын хөдөлгөөний аюулгүй байдлын тухай хуульд нэмэлт оруулах тухай, Автотээврийн тухай хуульд нэмэлт, өөрчлөлт оруулах тухай, Иргэний хуульд өөрчлөлт оруулах тухай, Үрийн тариалангийн даатгалын тухай хуульд өөрчлөлт оруулах тухай, Авлигын эсрэг хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүд, Жолоочийн даатгалын тухай хууль батлагдсантай холбогдуулан  авах арга хэмжээний тухай Улсын Их Хурлын тогтоолын төсөл /анхны хэлэлцүүлгийг үргэлжлүүлнэ/
Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Даатгалын газрын мэргэжилтэн Б.Хүрэлбаатар, хянан шалгагч Ц.Алтантуул, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх С.Энхбаяр, референт Г.Нямдэлгэр нар байлцав.

Уг хуулийн төслийн талаар УИХ-ын гишүүн Р.Гончигдорж ажлын хэсгийг төлөөлж танилцуулга хийв.


Танилцуулгатай холбогдуулан УИХ-ын гишүүдээс асуулт гараагүй болно.


Ажлын хэсгээс оруулж байгаа дараахь зарчмын зөрүүтэй саналын томъёоллоор санал хураалт явуулав:

Д.Одбаяр:- 1.Төслийн 9-р зүйлийг дор дурдсанаар өөрчлөн найруулах:

9-р зүйл.Даатгалын үнэлгээ
9.1.Жолоочийн даатгалын үнэлгээний хэмжээ буюу даатгалын тохиолдол бүрт 1 удаа олгох нөхөн төлбөр нь дараахь хэмжээтэй байна:

9.1.1.энэ хуулийн 10.1.1, 10.1.2-т заасан  тээврийн хэрэгслийн хувьд 5 сая төгрөг хүртэл,

9.1.2.энэ хуулийн 10.1.3, 10.1.4-т заасан тээврийн хэрэгслийн хувьд 10 сая төгрөг хүртэл гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

2.Төслийн 10-р зүйлийг дор дурдсанаар өөрчлөн найруулах:

10-р зүйл.Даатгалын суурь хураамж
10.1.Энэ хуулийн 5.1 дэх хэсэгт заасан даатгуулагч нь дараахь суурь хураамжийг төлнө:

10.1.1.”А” ангиллын тээврийн хэрэгслийн хувьд 12.500 төгрөг
10.1.2.”В” ангиллын тээврийн хэрэгслийн хувьд 33.000 төгрөг
10.1.2.”С” ангиллын тээврийн хэрэгслийн хувьд 42.500 төгрөг
10.1.2.”D” ангиллын тээврийн хэрэгслийн хувьд 53.000 төгрөг
10.1.2.”Механизм” ангиллын тээврийн хэрэгслийн хувьд 12.500 төгрөг
10.2.Энэ хуулийн 5.3-т заасан даатгуулагч 33.000 төгрөгийн даатгалын  хураамжийг төлнө гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

3.Төслийн 19-р зүйлд дор дурдсан агуулгатай 19.10 дахь хэсэг нэмэх:

19.10.Энэ хуулийн 5.1 дэх хэсэгт заасан даатгуулагчийн тээврийн хэрэгслийг 5.3-т заасан даатгуулагч жолоодож байх үед үүссэн даатгалын тохиолдол бүрт нөхөн төлбөрийн даатгуулагч тус бүрийн төлсөн суурь хураамжийн харьцаагаар даатгагч компаниуд хариуцан төлнө гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

4.Төслийн 13.3, 16.6 дахь хэсгийн “зам тээврийн ослын” гэснийг “даатгалын тохиолдлын” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

5.Төслийн 28.1.5 дахь заалтын “иргэн” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

6.Төслийн 28.1.8 дахь заалтыг дор дурдсанаар өөрчлөн найруулах:

28.1.8.Санхүүгийн зохицуулах хорооноос зөвшөөрөл авалгүйгээр даатгалын гэрээг шилжүүлж үйл ажиллагаагаа нэгтгэсэн даатгагчийг хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төгрөгөөр торгож шилжүүлсэн гэрээг хүчингүйд тооцох.

Дээрх санал дээр Санхүүгийн зохицуулах хорооны дарга Д.Баярсайхан тайлбар хийж, ажлын хэсгээс уг саналыг татаж авав.

УИХ-ын гишүүн, ажлын хэсгийн ахлагч Ц.Мөнх-Оргил түрүүчийн хуралдааны үеэр хураалгасан зарчмын зөрүүтэй саналын томъёоллыг дахин нягталж үзсэний үндсэн дээр дараахь найруулгын чанартай саналуудыг дахин хураалгав:

Д.Одбаяр:-Төслийн 9-р зүйлийг дор дурдсанаар өөрчлөн найруулах:

9-р зүйл. Даатгалын үнэлгээ. 

9.1.Жолоочийн даатгалын үнэлгээний хэмжээ буюу даатгалын тохиолдол бүрт нэг удаа олгох нөхөн төлбөр нь дараахь хэмжээтэй байна.

9.1.1.Энэ хуулийн 10.1.1, 10.1.2-т заасан тээврийн хэрэгслийн хувьд 5 сая төгрөг хүртэл,

9.1.2.Энэ хуулийн 10.1.3, 10.1.4-т заасан тээврийн хэрэгслийн хувьд 10 сая төгрөг хүртэл
9.2.Даатгалын үнэлгээ нь энэ хуулийн 9.1-д заасан үнэлгээнээс өндөр байхаар даатгагч, даатгуулагч харилцан тохиролцож болох бөгөөд энэ нөхцөлд даатгалын  хураамжийн хэмжээг даатгалын гэрээнд заасны дагуу энэ хуульд зааснаас өөрөөр тогтоож болно гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

“Төслийн 6-р зүйлд дор дурдсан агуулгатай 6.2 дахь хэсэг нэмэх” гэсэн саналд нэг үг илүү уншигдсан тул дахин санал хураалгав. 
“6.2.Замын хөдөлгөөнд оролцдоггүй байлдааны тусгай зориулалттай тээврийн  хэрэгсэлд энэ хууль хамаарахгүй” гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

Прокурорын байгууллагын тухай хуульд өөрчлөлт оруулах тухай хуулийн төслийг төсөл санаачлагчид нь буцаах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

Авлигын эсрэг хуульд өөрчлөлт оруулах тухай хуулийн төслийг төсөл санаачлагчид нь буцаах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

Д.Одбаяр:-Үрийн тариалангийн даатгалын тухай хуульд өөрчлөлт оруулах тухай хуулийн төслийн “Даатгагчдын нэгдсэн холбоо” гэснийг “Албан журмын даатгагчдын холбоо” гэж өөрчлөх гэсэн саналыг дэмжиж байгаа гишүүд гараа өргөнө үү.

Дээрх санал дээр УИХ-ын гишүүн Ц.Мөнх-Оргил санал хэлж, ажлын хэсгээс Д.Баярсайхан, Б.Хүрэлбаатар нар тайлбар хийв.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

 3.1.3-ын “жолоочтой” гэснийг “даатгуулагчтай” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд


11

Гишүүдийн олонхийн саналаар дэмжигдлээ.

УИХ-ын гишүүн Ц.Мөнх-Оргил, Р.Гончигдорж нар санал хэлэв.
УИХ-ын гишүүн Ц.Мөнх-Оргил редакцийн чанартай Төслийн 26.4 дээр “хилийн бүсэд даатгалд хамруулах” гэдгийг “Хилийн бүсэд жолоочийн даатгалд хамруулах” гэж өөрчлөх, 10.1.1-10.1.5 дахь заалтын “тээврийн хэрэгсэл жолоодох эрх бүхий жолоочийн даатгалын суурь хураамжийг” гэснийг “тээврийн  хэрэгслийн хувьд” гэж өөрчлөх саналын “тээврийн” гэдгийг хасах зэрэг саналууд гаргасныг гишүүд дэмжсэн болно.
Хуралдаан 10 цаг 25 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА



 


Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 6 ДУГААР САРЫН 17-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 09 цаг 45 минутад эхлэв.
Д.Одбаяр:-Ирц бүрдсэн учраас хурлаа эхэлье. Байнгын хорооны хуралдаанаар Жолоочийн даатгалын тухай хуулийн төсөл, Даатгалын тухай хуульд нэмэлт, өөрчлөлт оруулах тухай, Замын хөдөлгөөний аюулгүй байдлын тухай хуульд нэмэлт оруулах тухай, Автотээврийн тухай хуульд нэмэлт, өөрчлөлт оруулах тухай, Иргэний хуульд өөрчлөлт оруулах тухай, Үрийн тариалангийн даатгалын тухай хуульд өөрчлөлт оруулах тухай, Авлигын эсрэг хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүд, Жолоочийн даатгалын тухай хууль батлагдсантай холбогдуулан  авах арга хэмжээний тухай Улсын Их Хурлын тогтоолын төслийн анхны хэлэлцүүлгийг үргэлжлүүлэн хийнэ.

Энэ асуудлыг хэлэлцэх нь зүйтэй гэж үзэж байгаа байнгын хорооны гишүүдийг саналаа өгөхийг хүсье. Баярлалаа.

Бид анхны хэлэлцүүлгийг үргэлжлүүлнэ. Түрүүнд Байнгын хорооны хуралдааны эхний хэсэгт зарчмын зөрүүтэй саналуудаа хурааж, тэрэн дээр бас гишүүд нэмэлт саналтай байгаа гэсэн. Тийм учраас хэлэлцэж байгаа асуудалтай холбогдуулаад саналтай гишүүд байна уу? 

Р.Гончигдорж:-Анхдугаар хэлэлцүүлгийн эхний хэсэгт санал хураалгаар Энхболд гишүүний саналаар энд даатгуулагчийг 2 болгосон, нэг нь эхний хэлэлцүүлгийн үед ажлын хэсгээс орж ирсэн авто техникийн  хэрэгслийг өмчлөгч этгээд даатгуулагч байна гээд. Дээр нь энэ C, D ангиллын машин жолоодох жолоочийг энд оруулна гэж санал хураасны үндсэн дээр ингээд 5-р зүйл маань 5.1, 5.3 гэсэн хоёр даатгуулагчтай болж байгаа юм. Тэгэхээр энэнтэй үндэслээд зайлшгүй бусад даатгалын суурь хураамж, даатгалын үнэлгээтэй холбогдуулж өөрчлөлт оруулах зайлшгүй шаардлагатай болсон юм. Ингээд ажлын хэсэг нэлээн  хэд хуралдаад ингэсний үндсэн дээр дараахь саналыг оруулж байгаа юм.

Энд үндсэн санал 3 саналыг оруулж байгаа юм. 4, 5, 6 дахь саналууд нь түрүүний хэлэлцүүлэг дээрээс тодотгох ёстой гээд яасан техникийн шинжтэй юм. Энэ саналыг та бүхэнд тарааж өгсөн байгаа, гишүүдэд. Энэ дээрээ санал хураагаад явчихъя.

Д.Одбаяр:-Өөр саналтай гишүүд байна уу? байхгүй байна. Үг хэлэх гишүүд байна уу? алга байна. За саналаа хураана. 

1.Төслийн 9-р зүйлийг дор дурдсанаар өөрчлөн найруулах:

9-р зүйл.Даатгалын үнэлгээ
9.1.Жолоочийн даатгалын үнэлгээний хэмжээ буюу даатгалын тохиолдол бүрт 1 удаа олгох нөхөн төлбөр нь дараахь хэмжээтэй байна:

9.1.1.энэ хуулийн 10.1.1, 10.1.2-т заасан  тээврийн хэрэгслийн хувьд 5 сая төгрөг хүртэл,

9.1.2.энэ хуулийн 10.1.3, 10.1.4-т заасан тээврийн хэрэгслийн хувьд 10 сая төгрөг хүртэл. Энэ саналыг дэмжье гэсэн томъёоллоор санал хураая. 11-ээс 7. 

2.Төслийн 10-р зүйлийг дор дурдсанаар өөрчлөн найруулах:

10-р зүйл.Даатгалын суурь хураамж
10.1.Энэ хуулийн 5.1 дэх хэсэгт заасан даатгуулагч нь дараахь суурь хураамжийг төлнө:

10.1.1.”А” ангиллын тээврийн хэрэгслийн хувьд 12.500 төгрөг
10.1.2.”В” ангиллын тээврийн хэрэгслийн хувьд 33.000 төгрөг
10.1.2.”С” ангиллын тээврийн хэрэгслийн хувьд 42.500 төгрөг
10.1.2.”D” ангиллын тээврийн хэрэгслийн хувьд 53.000 төгрөг
10.1.2.”Механизм” ангиллын тээврийн хэрэгслийн хувьд 12.500 төгрөг
10.2.Энэ хуулийн 5.3-т заасан даатгуулагч 33.000 төгрөгийн даатгалын  хураамжийг төлнө. Энэ саналыг дэмжье гэж байгаа гишүүд. 11-ээс 7.
3.Төслийн 19-р зүйлд дор дурдсан агуулгатай 19.10 дахь хэсэг нэмэх:

19.10.Энэ хуулийн 5.1 дэх хэсэгт заасан даатгуулагчийн тээврийн хэрэгслийг 5.3-т заасан даатгуулагч жолоодож байх үед үүссэн даатгалын тохиолдол бүрт нөхөн төлбөрийн даатгуулагч тус бүрийн төлсөн суурь хураамжийн харьцаагаар даатгагч компаниуд хариуцан төлнө. Энэ саналыг дэмжье гэж байгаагишүүд. 11-ээс 7.

4, 5, 6-р саналын хувьд найруулгын, техникийн санал. 

4.Төслийн 13.3, 16.6 дахь хэсгийн “зам тээврийн ослын” гэснийг “даатгалын тохиолдлын” гэж өөрчлөх. Энэ саналыг дэмжье гэсэн томъёоллоор. 11-ээс 7.

5.Төслийн 28.1.5 дахь заалтын “иргэн” гэснийг хасах. Энэ саналыг дэмжье гэж байгаа гишүүд. 11-ээс 7.

6.Төслийн 28.1.8 дахь заалтыг дор дурдсанаар өөрчлөн найруулах:

28.1.8.Санхүүгийн зохицуулах хорооноос зөвшөөрөл авалгүйгээр даатгалын  гэрээг шилжүүлж үйл ажиллагаагаа нэгтгэсэн даатгагчийг хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төгрөгөөр торгож шилжүүлсэн гэрээг хүчингүйд тооцох.

Д.Баярсайхан:-Энэ заалт болохоор зөвхөн албан тушаалтнуудад хамаатай заалт болчихоод байгаа юм.
Д.Одбаяр:-Түрүүнд бид нар өмнөх хурлаар Жолоочийн даатгалын тухай хууль тогтоомжийг зөрчсөн буюу биелүүлээгүй, техникийн хяналтын үзлэгт оруулсан, улсын бүртгэлд бүртгэсэн албан тушаалтан гэж иргэн биш болчихож байгаа юм. Танд саналын томъёолол туссан юу очоогүй байна уу? 

6 дахь санал буюу 28.1.8 дахь заалтыг дор дурдсанаар өөрчлөн найруулах.Санхүүгийн зохицуулах хорооноос зөвшөөрөл авалгүйгээр даатгалын гэрээг шилжүүлж үйл ажиллагаагаа нэгтгэсэн даатгагчийг хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төгрөгөөр торгож шилжүүлсэн гэрээг хүчингүйд тооцох.

Д.Баярсайхан:-Энэ болохгүй юм байна. Яагаад гэхээр одоо манай процесс даатгалын компаниудыг нэгтгэх асуудал яригдаж байгаа. Энэ болохоор шууд гэрээ хүчингүй болгох асуудал ерөөсөө байж болохгүй шүү дээ. Энэ чинь даатгалын компаниуд нэгдэх асуудал бол зүгээр ердийн журмаараа л хийгддэг. Зөвшөөрөлгүйгээр нэгдэж болохгүй. 
Д.Одбаяр:-Мөнх-Оргил гишүүн. 28.1,8 дээр ярьж байгаа.

Ц.Мөнх-Оргил:-Би нөгөө бид нарын хураалгасан зарчмын зөрүүтэй саналын томъёолол дээр бидний бас дутуу харсан ч юм байна, манай энэ Тамгын газрын зөвлөхүүд ч дутуу харсан юмнууд байгаад байх юм. 2, 3 санаа хэлчих үү? Одоо нэг мөсөн засаад санал хураалгачихаж болж байгаа биз дээ.

Ингэмээр байх юм. Даатгалын үнэлгээ гэсэн 9-р зүйл байгаа шүү дээ. 7-р санал.

Д.Одбаяр:-Байж бай. Энийгээ дуусгаадахъя. 28.1.8-ыг Мөнх-Оргил гишүүн. Баярсайхан дарга ярь даа. Энэ хэний санал юм бэ? Ажлын хэсэг дээр ярьсан санал байна шүү дээ.

Д.Баярсайхан:-Санхүүгийн зохицуулах хорооноос зөвшөөрөл авалгүйгээр гэрээ шилжүүлж, үйл ажиллагааг нь нэгтгэсэн компанийг зөвхөн...

Д.Одбаяр:-Энэ дээр гэрээ шилжүүлж, үйл ажиллагаа нэгтгэсэн компанийг... санкц нь хэвээрээ юм байна. Гол нь гэрээг нь хүчингүй болгоно гэсэн шинэ зүйл орж ирсэн байна.

Д.Баярсайхан:-Энэ чинь тэгж ойлгогдохгүй байгаад байна шүү дээ. Тэгэх юм бол энэ чинь шууд шилжүүлээд, үйл ажиллагаагаа нэгтгэчихсэн бол тэр гэрээнүүд нь бүгд хүчингүй болохоор тийм ойлголт  гарч ирээд байна шүү дээ. Гэрээ хүчингүй болох асуудал байхгүй шүү дээ, үйл ажиллагаа нь нэгтгэгдэж байвал. 

Д.Одбаяр:-Шилжүүлсэн гэрээг хүчингүй болгох гэсэн тийм юм байна.

Ц.Мөнх-Оргил:-Гэрээг хүчингүй болгож болохгүй шүү дээ, нөгөө даатгуулагч чинь хохирно, цаана нь байгаа хохирогчид чинь хохирчихно шүү дээ.

Д.Баярсайхан:-Даатгалын компанийг л торгох асуудал байгаа болохоос биш.

Д.Одбаяр:-Энийг хэн найруулсан юм бэ? 

Л.Батмөнх:-Тэр байхгүй л дээ. Энэ зөвхөн торгуульд орхиж байсан болохоор энийг шилжүүлсэн гэрээг. За энийг нь татчихъя.

Ц.Мөнх-Оргил:-Татчихъя гэж. Чи чинь юу болоод байгаа юм бэ? хууль санаачлагч шиг өөрөө мэдээд, өөрөө татаад, өөрөө оруулаад л.

Д.Одбаяр:-28.1.8 дахь заалтыг өөрчлөн найруулахаар ажлын хэсэг ямар үндэслэлээр энийг бэлдсэн юм бэ? 

Ц.Мөнх-Оргил:-Энэ аягүй хэцүү юмаа. Би хичнээн юм хэлээд байхад бүр санаатай юм шиг л зөрж хийгээд байх юм. Энэ ажлын зохицуулалт нь ямар байх ёстой юм бэ, зөвлөхүүд нь юугаа хийгээд, Байнгын хорооны ажилтнууд юугаа хийж байх ёстой юм бэ, ажлаа яаж хуваарилдаг юм бэ?

Д.Одбаяр:-28.1.8-ын өөрчлөн найруулах саналыг ажлын хэсэг татаж байгаа юм байна. 
Мөнх-Оргил гишүүн
Ц.Мөнх-Оргил:-Зарчмын зөрүүтэй саналын томъёолол гээд бид нар нэлээн хэдэн хуудас материал тараагдсан байгаа шүү дээ. 8 хуудас. Энэ дээрээ эд нарыгаа нэмж оруулж ирмээр байсан юм. Тэгэхгүй одоо ингээд хоёр зарчмын зөрүүтэй саналын томъёололтой юм шиг, будилаад. Байсан байсан газар нь хийж өгмөөр байх юм. 
Хоёрдугаарт, ийм заалт байна. Өмнө тараагдсан зарчмын зөрүүтэй саналын томъёоллын 6-р санал. Энхбаяр, Жекей гишүүн хоёрын гаргасан “байлдааны” гэсний дараа “тусгай зориулалттай” гэж нэмье гэсэн шүү дээ. Тэгсэн Авто тээврийн газрын  нөхдүүд, Замын цагдаагийн  нөхдүүд тусгай зориулалттай гэдэг нь ерөөсөө тогтчихсон практик, замынхны ойлголтоор бол энэ нь гал командын машин, түргэн тусламжийн машин, сүүний машин гэсэн ийм зориулалттай машинуудыг  хэлдэг гэж тайлбар хэлээд байна. Тэгэхээр хүмүүс энийг юу гэж ойлгох вэ гэхээр сүүний машин, гал командын машинууд гэж ойлгогдоод явчих гээд байна, энэ дээр эсвэл залруулга хийгээч, эсвэл энийгээ нэг тодруулаач гэсэн хүсэлт тавиад байна.
Одоо бид нар ингээд оруулчихсан байгаа шүү дээ. “Замын хөдөлгөөнд оролцдоггүй, байлдааны болон тусгай зориулалттай” гээд. Ийм мэргэжлийн хүмүүс санал хэлээд байх юм. 

Тэгэхээр “Замын хөдөлгөөнд оролцдоггүй, байлдааны тусгай зориулалттай гэж болж байна уу, за за тэгвэл “болон” гэдгийг нь хасаад 6-р томъёолол ингэж уншигдахаар боллоо шүү. “Замын хөдөлгөөнд оролцдоггүй, байлдааны тусгай зориулалттай тээврийн хэрэгсэлд энэ хууль хамаарахгүй” гээд.

Зарчмын зөрүүтэй саналын томъёоллын 7-р зүйл дээр “даатгалын үнэлгээ” гээд 9.3-ыг бид нар нэмсэн шүү дээ. Энэ хуулийн 9.2-т мөн хуулийн 11.4 дэх хэсэг хамаарахгүй гээд. 11.4 нь болохоор даатгалын үнэлгээгээ сайн дураараа нэмж тогтоож болно гэсэн заалт байгаа шүү дээ. Сайханбилэг гишүүний гаргасан санал. Энийг буруу томъёолчихсон байна. Нэгдүгээрт, 9.1 ч биш. Энэ 9.2 ч биш. Энэ 9.1, 9.2 хоёулаа байхгүй юу. Ингэж томъёолох ёстой байсныг 9.2 гээд буруу томъёолчихоод байна. Байрлал нь буруу юм байна. Миний санал ямар байна  гэхээр 11.4-ийг бүхэлд нь хасаад, 11.4-ийг 9.3 болгоод  ингэж томъёолмоор байна. Даатгалын үнэлгээ нь, яагаад гэвэл 9-р зүйл чинь өөрөө даатгалын үнэлгээний хэсэг байгаа байхгүй юу. Даатгалын үнэлгээ нь, 11 чинь болохоор хураамжийн хэсэг. Үнэлгээний юмыг бид нар хураамжаар оруулчихаад байгаа байхгүй юу. Тэгэхээр 11.4-ийг 9.3 болгоод “даатгалын үнэлгээ нь энэ хуулийн 9.1, 9.2-т заасан үнэлгээнээс өндөр байхаар даатгагч, даатгуулагч харилцан тохиролцож болох бөгөөд энэ нөхцөлд даатгалын хураамжийн хэмжээг даатгалын гэрээнд заасны дагуу энэ хуульд зааснаас өөрөөр тогтоож болно” гээд үнэлгээ рүү нь оруулчихмаар байна. Тэгэх юм бол 9.1-ийн 5 сая, 9.2-ын 10 саяас илүү хэмжээгээр үнэлгээ тогтоож болно тэгэх юм бол хураамжаа тухайн үед нь гэрээгээр шийдвэрлэнэ, зохицуулна гэсэн заалт ороод явчихаж байгаа юм. Илүү ойлгомжтой болж байгаа биз.
“Тохиролцож болох бөгөөд энэ нөхцөлд даатгалын  хураамжийн хэмжээг даатгалын гэрээнд заасны дагуу энэ хуульд зааснаас өөрөөр тогтоож болно”. Үнэлгээ 5, 10-аасаа илүү байж болно. 5, 10-аасаа илүү байх юм бол хураамж нь энэ нөгөө 11-д зааснаасаа өөр байж болно гэсэн санаа. Тэгээд байрлал нь зөв болчих гээд байна.
Д.Одбаяр:-Санал хураалгана. Төслийн 9.3-ыг хасъя гэсэн санал байна.

Ц.Мөнх-Оргил:-Тийм. Тэгэхдээ одоо энэ чинь 9-р зүйлийг чинь бүхэлд нь дор дурдсанаар өөрчлөн найруулж байгаа байхгүй юу.

Д.Одбаяр:-9-р зүйлийг дор дурдсанаар өөрчлөн найруулах гэдгээр санал хураагаад...

Ц.Мөнх-Оргил:-Тэрэн дээрээ 9.1, 9.2 нь хэвээрээ. 9.3-ыг ингэж найруулъя гээд миний саяны уншсанаар.

Д.Одбаяр:-Төслийн 9-р зүйлийн 3 дахь хэсгийг дор дурдсанаар өөрчлөн найруулах:

“Даатгалын үнэлгээ нь энэ хуулийн 9.1, 9.2-т заасан үнэлгээнээс өндөр байхаар даатгагч, даатгуулагч  харилцан тохиролцож болох бөгөөд энэ нөхцөлд даатгалын хураамжийн хэмжээг...

Д.Баярсайхан:-Одбаяр даргаа, 2 гэж байхгүй болчихсон. 9.1 чинь өөрөө дотроо хоёр заалттай болсон. Тэгэхээр 9.2 болоод шууд орох юм байна.
Ц.Мөнх-Оргил:-Бишээ. 9.2 чинь 10 сая төгрөг байгаа. 

Д.Баярсайхан:-Тэрнийг чинь 9.1.2 болгочихсон юм байна. Тэгэхээр 9.2 болно.

Д.Одбаяр:-За тэгвэл томъёоллоо дахин уншина. Ажлын хэсгийн 9-р зүйлээ түрүүнд санал хураалгасан шүү дээ. Тэрнийгээ дахиж бүтнээр нь найруулах гэж ингэж оруулах юм байна шүү дээ. Та бүхэн анхааралтай сонсоорой. 9-р зүйлийг дахиж санал хураалгах юм байна, яагаад гэхээр энэ дутуу уншигдсан байна.

Төслийн 9-р зүйлийг дор дурдсанаар өөрчлөн найруулах:

9-р зүйл. Даатгалын үнэлгээ. 

9.1.Жолоочийн даатгалын үнэлгээний хэмжээ буюу даатгалын тохиолдол бүрт нэг удаа олгох нөхөн төлбөр нь дараахь хэмжээтэй байна.

9.1.1.Энэ хуулийн 10.1.1, 10.1.2-т заасан тээврийн хэрэгслийн хувьд 5 сая төгрөг хүртэл,

9.1.2.Энэ хуулийн 10.1.3, 10.1.4-т заасан тээврийн хэрэгслийн хувьд 10 сая төгрөг хүртэл
9.2.Даатгалын үнэлгээ нь энэ хуулийн 9.1-д заасан үнэлгээнээс өндөр байхаар даатгагч, даатгуулагч харилцан тохиролцож болох бөгөөд энэ нөхцөлд даатгалын  хураамжийн хэмжээг даатгалын гэрээнд заасны дагуу энэ хуульд зааснаас өөрөөр тогтоож болно. Энэ томъёоллыг дэмжье гэж байгаа гишүүд. 11-ээс 7.

6-р санал дээр. Төслийн 6-р зүйлд дор дурдсан агуулгатай 6.2 дахь хэсэг нэмэх гэж санал хураагдсан байгаа. Энийг нэг үгийг нь илүү уншсан байна. Тийм учраас уучлаарай дахин хураалгая. 

“6.2.Замын хөдөлгөөнд оролцдоггүй байлдааны тусгай зориулалттай тээврийн  хэрэгсэлд энэ хууль хамаарахгүй” гэсэн томъёоллыг дэмжье гэсэн санал хураалгая. 11-ээс 7.

Төслийн 11.4 дэх хэсгийг хасъя. 11-ээс 7.

Ц.Мөнх-Оргил:-15-р санал дээр. /микрофонгүй ярьсан учраас дуулдсангүй/
Д.Одбаяр:-Энэ техникийн шинжтэй юм байна. Энийг анхаарлаа.

Ц.Мөнх-Оргил:-Прокурорын байгууллагын тухай хуульд нэмэлт, өөрчлөлт оруулах тухай хуулийг шууд буцаачихвал яасан юм бэ? одоо буцааж болно шүү дээ. Шууд буцаачихъя. Яагаад гэвэл энэ бүр буруу. Бид нар хэлээд байхад яг эсрэгээр нь оруулж ирээд байх юм. Зарчмын зөрүүтэй саналын томъёолол хийж байгаа нөхдүүд. “Албан журмаар гэж өөрчилсүгэй” гэснийг “хассугай” болгоод тэгээд энэ чинь текстэн дээрээ уншихаар заавал гэдэг үг ч байхгүй, албан журмаар ч байхгүй, зөвхөн даатгал болчих гээд байна л даа. Тэгэхээр буцаачихаар заавал даатгуулна гэдэг санаагаар хэвээрээ үлдчихэж байгаа байхгүй юу. Прокурор, Авлигал хоёрыг. Тэгэхдээ албан журам чинь хариуцлагын албан журмын даатгал болчихоод байгаа байхгүй юу. Тэгэхээр прокурорыг хариуцлагын албан журмын даатгалд даатгуулах гэж байгаа юм шиг болчихоод байгаа байхгүй юу. Бид нар чинь болохоор амь нас, эрүүл мэндийг нь заавал даатгаарай гэж хэлэх гээд байгаа юм шүү дээ. Прокурорын хуулинд чинь. Тэгэхээр энэ хоёрыг буцаачихъя тэгэх үү? Тэгэх юм бол заавалаараа үлдээд илүү ойлгомжтой болох гээд байна.

Д.Одбаяр:-Прокурорын байгууллагын тухай хуульд өөрчлөлт оруулах тухай хуулийн төслийг төсөл санаачлагчид нь буцаах нь зүйтэй гэсэн томъёоллоор санал хураая. 11-ээс 7.

Авлигын эсрэг хуульд өөрчлөлт оруулах тухай хуулийн төслийг төсөл санаачлагчид нь буцаах нь зүйтэй гэсэн томъёоллоор санал хураая. 11-ээс 7.

Ц.Мөнх-Оргил:-Дахиад нэг асуулт байна. Уучлаарай. Би шөнө сууж энийг дахиж бүр нэг цэгцэлж уншсан чинь асуудлууд гараад байна. Тэгэхдээ одоо асуудал гарахгүй байхаа. Баярсайхан даргаа, энэ үрийн тариалангийн даатгалын тухай хуульд өөрчлөлт оруулж байгаа шүү дээ. Энэ дээр бид нар чинь заавал гэснийг албан журмаар гээд хоёр газар өөрчилчихөж байгаа байхгүй юу. Энэ болохгүй байх шиг байна. Үрийн тариалангийн даатгалын тухай хуулин дээр бид нар албан журмаар даатгах биш, заавал даатгаарай гэсэн санаа байгаа юм биш үү?
Д.Баярсайхан:-Ер нь энэ үрийн тариалан, өмгөөлөл, нотариат гээд байж байна шүү дээ. Энэ дээр болохоор яг даатгалын хуулиар бол даатгалын үнэлгээний хэмжээ, хураамжийн хэмжээг хуулиар тогтооно гэчихсэн байж байгаа шүү дээ. Тэгэхээр бид нар тэр хуулиуд руу өөрийн эрхгүй ярих л юм байна лээ. Тэгэхээр би үрийн тариаланг өөрчлөөд байх шаардлага байгаа юмуу би хэлж мэдэхгүй байна.

Ц.Мөнх-Оргил:-Жишээ нь, нотариат, өмгөөлөл хоёр бол хариуцлагын албан журмын даатгал байхгүй юу. Чи хариуцлагаа даатга гэж байгаа юм. Прокурор, Авлига хоёр бол эрүүл мэндийн заавал даатга гэж байгаа. Яг тэрэнтэй адилхан үрийн даатгал чинь юуг нь даатгах гээд байгаа юм бэ? үрийнх нь хариуцлагыг даатгах гээд байгаа юмуу, эсвэл үрээ хөрөнгийнх нь хувь даатга гээд байгаа юмуу? Тариалангаа хөрөнгийнх нь хувьд даатга гээд байгаа юмуу? Энэ чинь үр тариалангаа өмч хөрөнгийнх нь хувьд өмч хөрөнгийн даатгал хий гэж хэлээд байгаа биз дээ. Хөрөнгийнх үү, тэгвэл албан журмаар биш, заавал даатгал болчихоод байгаа байхгүй юу. Иргэний хуулин дээр бид нар заавал гэдэг албан журмынхаа даатгалуудыг албан журам болгочихсон шүү дээ. 

Б.Хүрэлбаатар:-Иргэний хууль дээр даатгал маань сайн дурын болон заавал даатгал гэсэн хоёр төрөлтэй. Заавал даатгал гэдгээ албан журмын даатгал гэж өөрчилж байгаа. Тэр даатгал маань өөрөө эд хөрөнгийн албан журмын даатгал байж болно. Хариуцлагын албан журмын даатгал байж болох юм.

Ц.Мөнх-Оргил:-Тэгвэл энэ эд хөрөнгийн албан журмын даатгал гэж үр тариалангийн  хуулийг ойлголоо шүү. Тиймээ. Эд хөрөнгийн тэгэхдээ албан журмын. Өмчийнх нь хувьд. Өмчлөлийнх нь хувьд. За за.

Даатгалын тухай хуулинд даатгагчдын нэгдсэн холбоо гэдгийг бид нар албан журмын даатгагчдын  холбоо гэдгээр солиод тэрнийгээ цаашид  холбоо гээд томъёолоод явчихсан шүү дээ. Гэтэл тэр томъёолол чинь үндсэн хуулиндаа ороогүй байна шүү дээ. Нөгөө Жолоочийн даатгалын хуулиндаа тэр чинь тэр чигээрээ Даатгагчдын нэгдсэн холбоо гэдгээрээ яваад байна шүү дээ.
Д.Одбаяр:-Хэддүгээр зүйл дээр байна?

Ц.Мөнх-Оргил:-Жишээ нь, 24.6.

Д.Одбаяр:-Хэдэн удаа давтагдаж байгаа юм?

Ц.Мөнх-Оргил:-Хэд хэдэн удаа давтагдаж байгаа. Эхлээд Даатгагчдын нэгдсэн холбоо гэдэг үгийг бүгдийг нь албан журмын даатгагчдын холбоо гэж сольё гэдэг. Даатгагчдын нэгдсэн холбоо гээд эхлээд жолоочийн даатгал дээрээ хураачихаад, тэгчихээд дараа нь даатгалын  хуулиндаа өөрчлөлт оруулсан учраас дахиад жолоочийнхоо даатгалд өөрчлөлт оруулна гэж байхгүй шүү дээ.

Д.Одбаяр:-Хуулийн төсөл дэх даатгагчдын нэгдсэн холбоо гэснийг албан журмын даатгагчдын холбоо гэж өөрчлөх гэдэг томъёолол байна уу? 

Ц.Мөнх-Оргил:-Байна.

Д.Одбаяр:-За тэгвэл энэ томъёоллоор хуулийн төслийн “Даатгагчдын нэгдсэн холбоо” гэснийг “Албан журмын даатгагчдын холбоо” гэж өөрчлөх саналыг дэмжиж байгаа гишүүд. 11-ээс 7.
Ц.Мөнх-Оргил:-3.1.3 дээр даатгагч гэж жолоочтой даатгалын гэрээ байгуулж гээд орчихож байна. Тэгэхээр энийг даатгуулагчтай даатгалын гэрээ байгуулж гэж өөрчлөх хэрэгтэй юм шиг байна. Яагаад гэвэл бид нар чинь жолоочоороо биш тээврийн хэрэгслээрээ яваад жолооч гэж хэрэглэгдэж байгаа үгнүүдээ бүгдийг нь этгээд гээд өөрчилчихсөн байж байгаа шүү дээ. Тэгэхээр даатгагч гэж даатгуулагчтай даатгалын гэрээ байгуулж гэж жаахан өөрчилж өгөхгүй бол заавал жолоочтой болж буруу ойлгогдож байна.

Д.Одбаяр:-Санал хураая. 3.1.3-ын “жолоочтой” гэснийг “даатгуулагчтай” гэж өөрчлөх саналыг дэмжиж байгаа гишүүд. 11-ээс 7.

Өөр саналтай гишүүд байна уу?

Ц.Мөнх-Оргил:-Нэг зарчмын юм байх юм. Энийг яаж хийх ёстой юм бэ? бид нар чинь жолоочоосоо болиод авто тээврийн  хэрэгсэл рүүгээ оруулчихаж байгаа шүү дээ. Тэгэхээр за яахав нэг гэрээн дээр олон жолоочтой бол цаашаа явчихаж байгаа юм.  Гэтэл тэр гэрээн дээр огт тусгагдаагүй. Нэг гэр бүл дотор 4 жолоочийн нэр ч юмуу бичээд, тэр дотор машинаа бариад явж байвал даатгалтай болоод явчихаж байгаа юм. Гэтэл тэр дотор бичигдээгүй хаа хамаагүй хүн даатгалтай машиныг барьж явж байгаад аваарь осол хийчихлээ шүү дээ. Тэгэхээр нөгөө даатгалаараа яахав машиныхаа даатгалаар даатгалыг нь төлчихөж байгаа юм. Тэр хохирогч хохирлоо барагдуулчихаж байгаа юм. Гэтэл нөгөө жолоочийг сахилгажуулах элемент гэдэг тал дээрээ нөгөө нөхөр чинь огт хариуцлага хүлээхгүй яваад өгчихөж байгаа байхгүй юу. 

Р.Гончигдорж:-Угаасаа философи нь бол тэр нөхөр жолоочийн хариуцлага бол шилжсэн хариуцлага л байна. Өөрөөр хэлбэл, тэр нөхөр тийм хүнийг мэдсээр байж. Хэрэв машиныг хулгайлж л авч яваагүй бол. Тэр машиныг тэр даатгуулагч этгээд өөрөө барь гэсэн зөвшөөрлөөр л тэр хүн бариулсан. Тэгэхдээ тэр нөхөр өөрөө түүнтэй ялангуяа удаан хугацаагаар түрээсийн гээд яриад байсан шүү дээ. Тэгэх юм бол тэр нөхөртэй өөрөө иргэний гэрээ хэлцэл хийсэн байх ёстой. Хэрэв осол гарсан байх юм бол над дээр дараа жилийн итгэлцүүрээр ирэх нэмэлт юунуудыг чи конпенсация хийж надад төлнө шүү. Тэр бол бид хоёрын хоорондын харилцаа. Би цаашаа даатгалтай нэмэгдсэн итгэлцүүрээр харилцах ийм байдал үүснэ гэж ингэж л явах юм гэж ойлгогдож. Тэгэхгүй бол тийм тохиолдлууд зөндөө гарна л даа.

Тийм учраас би өмнө нь энэ ажлын хэсэг дээр ярьж байхад уул нь машины эзэн жолооч даатгуулаад, тэгээд тэрүүгээр уламжлагдсан хариуцлагууд нь бусад нөхөд дээр бас дамжиж орж ирэх юм гэж ингэж ойлгогдож байсан. Тэгсэн итгэлцүүр эд нар дээрээ бүр энэ машиныг хэдэн хүн, хэн гэдэг хүн барих юм гэж тэгж орохоор л юм билээ л дээ. Тэгж бүртгэгдсэн улсууд байлаа ч гэсэн тэр жолооч, тэр даатгуулагч учраас итгэлцүүр элдэв юм тэр хүнд ерөөсөө байхгүй. Эргээд л эзэн дээр. Эцгийн өмчлөл дээр байгаа машиныг охин, эхнэр хүүхдүүд нь жагсаалтанд ороод байсан ч гэсэн тэд нар осол хийхэд нөхөн төлбөрийн асуудлууд ч тэрүүгээрээ шийдэгдэнэ, итгэлцүүрийг нэмэгдүүлэх тухай асуудал нөгөө л даатгуулагч нөхөр дээр л нэмэгдэнэ. Тэрнээс тэдний охин гэдэг бол энэ даатгалын  харилцаанд ерөөсөө... бодол нь өөр хүнд бариулбал хариуцлагаа чи өөр дээрээ үүрнэ шүү. Хүүхэд дээр ч гэсэн ялгаагүй. Хүүхэд нь барьж байгаад жагсаалтанд орсон нэртэй хүүхэд байлаа ч гэсэн тэр хүүхэд гэдэг дээр дараачаар нь ямар нэгэн юм гарч ирэхгүй шүү дээ. Тэр бүртгэл бол ерөөсөө тэр машины эзэн дээрээ дандаа бүртгэсэн нэгдсэн тооллоготой л явна.Тэгэхээс өөр боломжгүй. Яагаад гэвэл нөгөөдүүл нь даатгуулагчид биш байхгүй юу.

Ц.Мөнх-Оргил:-Тийм. Тэрэн дээр харин ийм л юм бодож суулаа л даа. Өөрөө ерөөсөө даатгалгүй, тэр нөгөө жолоочийн 4 хүний жагсаалтанд ороогүй нөхөр машин барилаа шүү дээ. Тэр орчихвол даатгалтай, гэрээнд орчихож байгаа учраас тэр чинь даатгалд бүрэн хамрагдаад жолооч нь сахилгажаад явчихаж байгаа байхгүй юу. Яагаад гэвэл тэр 4 хүний дотор орчихсон байгаа шүү дээ. Нөгөө даатгалынхаа гэрээнд хамрагдаад энэ машиныг энэ 4 жолооч барих юмаа гэдэг дотор нөгөө хүний нэр орчихвол тэр хүн чинь сахилгажих элемент байгаад байгаа байхгүй юу. Тэр нөхрийг сахилгажуулах. Тэр 4-ийн дотор ороогүй явж байхад даатгалтай машиныг барьж байгаад аваарь осол хийчихэд машины эзэн хариуцлага хүлээгээд байгаа боловч даатгалгүй, тэр гэрээнд хамрагдаагүй жолооч хариуцлага хүлээхгүйгээр барахгүй сахилгажуулах элемент нь байхгүй болчих гээд байна. 
Тийм учраас ийм момент байх уу, үгүй юу. Гэрээнд тэр 4 хүний жагсаалтанд ороогүй, тэгэхдээ даатгалтай машин барих юм бол тэр нөгөө жолоочоо даатгалд хамруул гэж. Хөдөлгөөнд орвол хамруул гэж шаардах юмуу, үгүй юу гэдэг.

Р.Гончигдорж:-Үгүй. Одоо бидний философи бол миний ойлгож байгаагаар их өөрөөр явж байгаа. Яг таны ийм асуудлууд байсан учраас эндээсээ салгаад Энхболд гишүүний оруулсан санал байгаа байхгүй юу. Мэргэжлийн City жолооч нар бол ёстой тэр машинтай машингүй падгүйгээр заавал даатгагдах ёстой. Тэгээд тэр нь 2-р даатгуулагч. Нөгөө 3 хүн хавсаргаж бичигдсэн Д гэдэг хүн бол энэ л хүн даатгуулагч, бусад нь үнэн хэрэг дээрээ даатгуулагч биш байхгүй юу. Хариуцлага нь өөр дээрээ л ирнэ.
Ц.Мөнх-Оргил:-Редакцийн юм байна. 26.4 дээр “хилийн бүсэд даатгалд хамруулах” гээд оруулчихаж. “Хилийн бүсэд жолоочийн даатгалд хамруулах” гэж байхгүй бол манайхан чинь сүүлд нь нөгөө хөрөнгийн даатгал хийчихээд сууж байж мэдэх юм.
Редакцийн чанартай ийм юм байна. 9-р санал дээр. Төслийн 10.1.1-ээс 10.1.5 дахь заалтыг нь “тээврийн хэрэгсэл жолоодох эрх бүхий жолоочийн даатгалын суурь хураамжийг” гэснийг “тээврийн  хэрэгслийн  хувьд” гэж өөрчлөх гээд. Тэгэхээр би аль алинаас нь “тээврийн” гэдгийг авчихъя тэгэх үү. 

Хилийн бүс жолоочийн даатгалд гэж жолоочийн гэж үг нэмье. “Хилийн бүсэд” гэсний дараа “жолоочийн” гэж нэмье.

9-р санал дээр 10.1.1-10.1.5 дахь заалт заалтын “тээврийн  хэрэгсэл жолоодох эрх бүхий жолоочийн даатгалын суурь хураамж” гэснийг “тээврийн хэрэгслийн хувьд” гэж өөрчилье гээд байгаа юм. Тэгэхээр нь би  хоёр “тээврийн” гэдгийг нь хасаад. Техникийн л юм.

Д.Одбаяр:-Өөр саналтай гишүүд байна уу? алга байна. 
За тэгвэл Хууль зүйн байнгын хороо хэлэлцэх асуудлаа хэлэлцэж дууслаа. Гишүүдэд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

